
Présentation générale du poème
Titre de la pièceAu departir sont les douleurs / Et les regretz des vrays amours.
Balade.
Incipit non moderniséOu estes vous mon doux cueur amoureux

Transcription du poème
Texte{B4r}Ou estes vous mon doux cueur amoureux
Confortez moy & oyez ma complainte :
Amours me font estre trop douloureux
Si de par vous ma douleur n’est estaincte,
Las m’amye vers moy soyez conjoincte,

Et que par vous ne soye point deceu,
Ou autrement il me sera contraincte
Moy departir ce sera mal escheu.


Vous vous riez, & je suis douloureux
Douleur me suyt & de joye estes emprainte
Empraint je suis de voz cueur savoureux
Saveur je prens en voz beauté non fainte,
Si je souspire, & je pleure, & fais plainte
C’est de raison, si je ne suis receu
De vous m’amye, il me sera contraincte
Moy departir, ce sera mal escheu.


Vous aurez cueur par trop fort rigoureux
Se de par vous nostre amour se despointe,
Quand vous voyez que je suis desireux,
De vous servir jour & nuict sans refrainte.
Long temps ya que j’ay des douleurs mainte
Par voz beauté, & plus de maux receu :
Si vous plaisoit l’amour n’estre disjoincte,
Car autrement ce sera mal escheu.


Princesse, helas, ostez moy ceste plainte.
{B4v}Ou en malheur mon pauvre cueuer st cheu [[cueur est cheu]]
En souspirant il me fera contraincte
Moy departir ce sera mal escheu.
Forme poétiqueBallade

Rang dans le recueiln° 021

